
Мемлекеттік атаулы әлеуметтік көмек

1. Жан басына шаққандағы орташа табысы кедейлік шегінен аспайтын Қазақстан Республикасы азаматтарының, оралмандардың, босқын статусына ие адамдардың, шетелдіктердің, Қазақстан Республикасында тұруға ықтиярхаты бар және тұрақты тұратын азаматтығы жоқ адамдардың атаулы әлеуметтік көмек алуға құқығы бар. Кедейлік шегі мөлшері тоқсан сайын белгіленеді 

2. Атаулы әлеуметтік көмек тағайындалмайды:

– Мүгедектерді және стационарлық емделуде бір айдан астам уақыт кезеңінде болатын адамдарды, магистратураны қоса алғанда, күндізгі оқыту нысанында оқи-тын оқушылар мен студенттерді, тыңдаушылар мен курсанттарды, сондай-ақ I және II топтағы мүгедектерді, сексен жастан асқан адамдарды, жеті жасқа дейінгі бала-ларды бағып-күтумен айналысатын азаматтарды қоспағанда, жұмыспен қамту мәсе-лелері жөніндегі уәкілетті органдарда тіркелмеген жұмыссыздарға;

– Ұсынылған жұмыстан немесе жұмысқа орналастырудан дәлелсіз себептер-мен бас тартқан, қоғамдық жұмыстарға қатысуды, оқуын немесе қайта оқуын өз бе-тімен тоқтатқан жұмыссыздар алты айға атаулы әлеуметтік көмек алу құқығынан айрылады.

            Атаулы әлеуметтік көмек жұмыссызға оның жұмысқа, соның ішінде әлеу-меттік жұмыс орнына немесе қоғамдық жұмысқа орналасқан, кәсіптік дайындауға, қайта даярлауға, біліктілігін арттыруға жолданған күнінен бастап қалпына келтірі-леді.

3. Тұлға (өтініш беруші) атаулы әлеуметтік көмек тағайындауы үшін өз аты-нан немесе отбасы атынан жеке сәйкестендiру нөмiрiн көрсетіп, тұрғылықты жері бойынша уәкілетті органға белгіленген үлгіде өтініш жолдайды. 

Өтінішке мынадай құжаттар қоса тіркеледі: 

– отбасы құрамы туралы мәліметтер;

– өтініш берушінің отбасы мүшелерінің тапқан табысы туралы мәліметтер; 

– жеке қосалқы шаруашылығының бар-жоғы туралы мәліметтер.  

4. Өтініш беруші өтініште көрсетілген мәліметтердің толықтығы мен дұрыс-тығы үшін Қазақстан Республикасының заң актілеріне сәйкес жауап береді.

5. Атаулы әлеуметтік көмек алу құқығы тоқсан сайын табыстар туралы құ-жаттардың табыс етілуі арқылы расталады.

6. Атаулы әлеуметтік көмек отбасының оны алуға құқығы бар әрбір мүшесіне тағайындалады.

Отбасының құрамына:

– толық мемлекеттік қамсыздандырудағы балалар;

– интернат үйлерде тұрақты тұратын қарттар мен мүгедектер;

– мерзімді әскери қызметтегі адамдар;

– бас бостандығынан айыру орындарындағы, мәжбүрлеп емдеудегі адамдар кір-мейді.
     
 Атаулы әлеуметтік көмек ағымдағы тоқсанға тағайындалып, ай сайын төле-неді.

7. Отбасының жиынтық табысын анықтау кезінде бірге тұруы тіркелген және ортақ шаруашылықты бірге жүргізетін отбасының құрамындағы  барлық мүшеле-рінің табыстары есептеледі. 

8.Атаулы әлеуметтік көмек алуға үміткер адамның (отбасының) жиынтық табысын анықтау орталық атқарушы орган белгілейтін тәртіппен, атаулы әлеуметтік көмек алу үшін өтініш жасаған кезде табыс етілетін құжаттар негізінде жүргізіледі. 

9. Адамға (отбасына) атаулы әлеуметтік көмектің мөлшерін уәкілетті орган жан басына шаққандағы орташа табыс пен облыстарда (республикалық маңызы бар қалада, астанада) отбасының әрбір мүшесіне есептелген кедейлік шегінің белгілен-ген айырмасы түрінде есептейді. 

10.Атаулы әлеуметтік көмекті алушы уәкілетті органды атаулы әлеуметтік кө-мектің мөлшерін өзгерту үшін негіз болатын немесе оны алуға құқық беретін мән-жайлар туралы он бес күн мерзімде хабардар етуге міндетті. 

18 ЖАСҚА ДЕЙІНГІ БАЛАЛАРҒА МЕМЛЕКЕТТІК ЖӘРДЕМАҚЫ


1. 2006 жылдың 1 қаңтарынан Қазақстан Республикасының 2005 жылғы         28 маусымдағы № 63 «Балалары бар отбасыларға берілетін мемлекеттік жәрдема-қылар туралы» Заңы қолданысқа енгізілді. 


2. Отбасының орта есеппен жан басына шаққандағы табысы азық-түлік себе-тінің құнынан төмен болған жағдайда отбасының асырауындағы 18 жасқа дейінгі әр баласына жәрдемақы тағайындалады. Бұл жағдайда отбасының кіріс жиынтығын есептеу үшін оның құрамына ата-анасы (асырап алушылар) және де олардың асыра-уындағы 18 жасқа дейінгі балалары ескеріледі. 


3. Отбасында баланың жұмысқа жарамды ата-анасы (асырап алушысы) жұмыс істемесе, оқытудың күндізгі бөлімінде оқымаса, әскер қатарында болмаса және жұ-мыспен қамту органдарында жұмыссыз ретінде тіркелмесе, әкесі немесе анасы (асырап алушысы) бірінші, екінші топтағы мүгедекті, мүгедек баланы, сексен жас-тан асқан азаматты, үш жасқа дейінгі баланы күтумен шұғылданған жағдайдан басқа жағдайларда балаларға жәрдемақы тағайындалмайды. 


4. Балаларға арналған жәрдемақы әр балаға 1 айлық есептік көрсеткіш мөлше-рінде төленеді. 

5. Балаларға арналған жәрдемақы алу құқығы тоқсан сайын табысы туралы анықтаманы ұсыну арқылы расталып отырады. Балаларға  жәрдемақы алу құқығы туындағаннан кейін, өтініш берген айдан ағымдағы тоқсанға тағайындалады.

6. Өтініш иесі жәрдемкқы тағайындау кезінде отбасының тұрғылықты жері бойынша жәрдемақыға құқығы бар келесі құжаттарды ұсынумен  өкілетті органға өтініш жасайды:

– белгіленген үлгідегі өтініш;

– баланың туу туралы куәлігінің көшірмесі;

– өтініш иесінің жеке басын растайтын құжаттың көшірмесі;

– отбасының тұрғылықты жерін растайтын құжаттың көшірмесі;

– отбасы құрамы туралы мәлімет;

– отбасы мүшелерінің кірістері туралы мәлімет.

7. Балаларға жәрдемақы алуға үміткер отбасының жиынтық кірісін есептеу Қазақстан Республикасының Үкіметі бекіткен тәртіпте уәкілетті органға балаларға жәрдемақы тағайындау кезінде ұсынылатын құжаттар негізінде жүргізіледі. 

                                      ТҰРҒЫН ҮЙ КӨМЕГІ

1.Тұрғын үй көмегі Өскемен қалалық мәслихатының 2010 жылғы 23 шілдедегі № 26/4 шешімімен бектілген тұрғын үй көмегін көрсету тәртібі және мөлшерін анықтау туралы Ережелерге сәйкес тағайындалады.

2. Тұрғын үй көмегі осы елді мекенде тұрақты тұратын жекешелендірілген  не-месе тұрғын үйлерді ақшаға жалдаушы (жалға алушы) аз қамтылған отбасыларға (азаматтарға) беріледі: 

– жекешелендірілген тұрғын-жайларда (пәтерлерде) тұратын немесе мемле-кеттік тұрғын үй қорындағы тұрғын-жайларды (пәтерлерді) жалдаушы (қосымша жалдаушы) болып табылатын отбасыларға (азаматтарға) кондоминиум нысандары-ның ортақ мүлкін күрделі жөндеуге қаржы жинақтауға арналған жарналарға және (немесе) күрделі жөндеуге;

– коммуналдық қызметтерді тұтынуға;

– байланыс саласындағы заңнамада белгіленген тәртіппен телекоммуникация желісіне қосылған телефон үшін абоненттік төлемақының арту бөлігінде байланыс қызметтеріне;

– жергілікті атқарушы орган жеке тұрғын үй қорынан жалға алған тұрғын үйді пайдаланғаны үшін жалға алу төлемақысына ақы төлеуге. 

      
3. Тұрғын үй көмегі телекоммуникация желісіне қосылған телефон үшін або-ненттік төлемақының, тұрғын үйді пайдаланғаны үшін жалға алу ақысының ұлғаюы бөлігінде кондоминиум нысандарының ортақ мүлкін күрделі жөндеуге және (неме-се) күрделі жөндеуге қаражат жинақтауға арналған жарналарға, коммуналдық қыз-меттер мен байланыс қызметтерін тұтынуға нормалар шегінде ақы төлеу сомасы мен отбасының осы мақсаттарға жұмсаған, жергілікті өкілді органдар белгілеген шығыстарының шекті жол берілетін деңгейінің арасындағы айырма ретінде айқын-далады. Кондоминиум нысандарының ортақ мүлкін күрделі жөндеуге нысаналы жарна өтініш білдіру маусымында бірден үш айыға есептеледі.


4. Кондоминиум нысандарының ортақ мүлкін күрделі жөндеуге және (немесе) күрделі жөндеуге қаражат жинақтауға арналған жарналарға шығынды есептеумен тұрғын үй көмегін есептегенде шекті шығындардың үлесі отбасының жиынтық кі-рісіне айына 20 % мөлшерінде белгіленеді, 10 %-ды – есепке алмағанда.

5. Тұрғын үй көмегін алушылар отбасының кірісін растайтын құжаттарды, өтініш жасаған тоқсанның алдындағы тоқсанға коммуналдық қызметтерді тұтыну шоттары тоқсан сайын беріп отырады. Тұрғын үй көмегі коммуналдық қызметтер үшін ағымдағы төлемдерді тұрақты төлеу кезінде ғана оны тағайындалған айдан бастап тағайындалады. 

6. Келесі отбасылардың тұрғын үй көмегін алуға құқылары жоқ:

      
1) жеке меншігінде бір бірліктен артық тұрғын үйі (үйі, пәтері) бар немесе тұрғын үйін жалға бергендер;  

    
2) жұмысқа жарамды, бірақ жұмыс істемейтін, оқымайтын, әскер қатарында қызмет етпейтін және жұмыспен қамту мәселесі бойынша уәкілетті органда тіркел-мегендер, келесі тұлғаларды қоспағанда:

      
бірінші және екінші топтағы мүгедектерді, 18 дейінгі мүгедек баланы, сексен жастан асқан тұлғаларды күтумен шұғылданатын тұлғалар, үш жасқа дейінгі баланы тәрбиелеумен шұғылданатын аналар;

     
 3) құрамында заңды некеде тұрған тұлғалары бар, жұбайының тұрғылықты мекенжайын білмейтін (көрсетпейтін) және осы мәселе бойынша құқық қорғау органдарына өтініш жасамаған.

4) егер ата-аналар ажырасқан және өзімен тұратын балаларға алимент төлеу туралы талап бермеген болса.

7. Тұрғын үй көмегінің мөлшерін есептеу кезінде келесі нормалар ескеріледі:

1) алаңдар:

– жалғыз тұратын азаматтар үшін – 35 шаршы метр;

– 2 адамнан тұратын отбасы үшін – 45 шаршы метр;


– 3 адамнан тұратын отбасы үшін – 55 шаршы метр;


– 4 және одан артық адамдардан тұратын отбасы үшін – әрқайсысына 15 шар-   

шы метр, бірақ 90 шаршы метрден артық емес;

2) тұрғын үйді ұстау шығындары 1 шаршы метрге 20 теңге; 

   
3) газды шығындау нормасы айына 1 адамға – 6,5 кг;


4) электр қуатын тұтыну – әр тұратынға 90 кВт

– тұрғын үй құрылысына көмірдің шығыны жалпы ауданның 1 шаршы метріне 129,8 кг, бірақ бір үйге 5000 кг аспауы керек.

8. Тұрғын үй көмегі өтініш және барлық қажетті құжаттар тапсырылған айдан бастап тағайындалады. Жергілікті жылумен жылынатын жеке үй құрылыстарында тұратын отбасыларға тұрғын үй көмегі тоқсанға өтініш берген айдан тәуелсіз жылына бір рет тағайындалады.

9. Құрамында зейнеткерлер, мүгедектер, мүгедек балалар, тұл жетімдер, қам-қорлықтағылар, төрт және одан да көп кәмелеттік жасқа толмаған балалары бар от-басыларды қолдау мақсатында тұрғын үй көмегін есептегенде және құқығын анық-тағанда кіріс Қазақстан Республикасының заңнамалық актілерімен уақыттың сәйкес кезеңіне белгіленген екі айлық есептік көрсеткішке өзгертіледі (кемітіледі). 

10. Тұрғын үй көмегін тағайындау үшін азамат уәкілетті органға өтініш жа-сайды және келесі құжаттарды ұсынады:  

– жеке басын куәландыратын құжаттың көшірмесін; 

– тұрғын үйге құқық беретін құжаттың көшірмесін;

– азаматтарды тіркеу кітабының көшірмесін;

– отбасының кірісін растайтын құжаттарды;

– кондоминиум нысанының ортақ мүлкін күрделі жөндеуге арналған ныса-налы жарнаның мөлшері туралы шотты;

– жергілікті атқарушы органмен (тұрғын үй инспекциясымен) келісілген, пә-терлердің меншік иелерінің және жалдаушылардың жалпы жиналысында бекітілген кондоминиум нысанының ортақ мүлкін күрделі жөндеудің жекелеген түрлерін жүр-гізуге арналған шығындар сметасы негізінде кондоминиум нысанын басқару органы ұсынатын және мөрмен, кондоминиум нысанын басқару органы басшының қолымен расталған кондоминиум нысанының ортақ мүлкін күрделі жөндеуге қаражат жи-нақтауға арналған ай сайынғы жарналардың мөлшері туралы шотты;

        
– коммуналдық қызметтерді тұтыну шоттарын;

 
– телекоммуникация қызметтері үшін түбіртек-шот немесе байланыс қызмет-терін көрсетуге арналған шарттың көшірмесін;


– тұрғын үйді пайдаланғаны үшін жалдау ақысының мөлшері туралы шотты. 


Тұрғын үй көмегін тағайындау үшін көшірмелермен қатар құжаттардың түпнұсқаларын ұсыну қажет.

Тұрғын үй көмегін тағайындауға құжаттар ағымдағы тоқсанның соңғы айы-ның 25-іне дейін қабылданады. 

АӘК, МБЖ, ТК мәселелері бойынша кеңес алу үшін Тургенев көшесі, 30 ме-кенжайы бойынша «Өскемен қаласының жұмыспен қамту және әлеуметтік бағдарламалар бөлімі» мемлекеттік мекемесіне жұмадан басқа күнделікті сағат 9.00-ден 12.00-ге дейін және 14.00-ден 17.00-ге дейін өтініш жасауға болады, анықтама телефоны 55-16-43. 


